
I. QËLLIMI  I STUDIMIT TË LËNDËS (MODULIT)
Intensifikimi i marrëdhënieve juridike me element të huaj si për nga lloji ashtu edhe për nga përmbajtja imponon probleme të lloj llojshme juridike, që në masë të madhe paraqiten rishtas dhe shtrohen në një formë dhe dimension të ri. Sidomos kohën e fundit me shpërbërjen e një numri të konsiderueshëm të shteteve, dhe me krijimin e shteteve të reja krijohet një situatë e re, e cila kërkon zgjidhje të llojllojshme që do t’u përgjigjet interesave të subjekteve juridike, e gjithashtu këto marrëdhënie juridike-private (juridike-civile) që ngërthejnë me vehte element të huaj juridiko-privat do të jenë konform me parimet e bashkësisë ndërkombëtare.

Lëvizja e njerëzve, mallrave, parasë, krijimtarisë intelektuale dhe ideve, sot janë dukuri e rregullt, dhe karakteristikë e rëndësishme e botës bashkëkohore, e gjithsesi edhe e ardhmërisë. Në kushtet e sodit të zhvillimit të shoqërisë në përgjithësi, nuk ka lëmi juridike ku nuk shfaqet elementi  i ndërkombëtar.

Kalimi, qëndrimi (deri në vendosje të përhershme)  i të huajve në çdo shtet, përkatësisht qëndrimi  i shtetasve të vendit jashtë shtetit, krijimi  i marrëdhënieve juridike, ku si subjekte paraqiten personat që kanë qoftë shtetësi të shteteve të ndryshme, qoftë vendbanimin (domicil) në shtetet e ndryshme; qarkullimi  i mallrave dhe shërbimeve nga prodhuesi nëpërmjet faktorëve determinues të shërbimeve (p.sh. përfaqësimit, kontrollit të kualitetit, transportit, magazinimit, ngarkimit etj.) deri te konsumatori, përkatësisht deri te shfrytëzuesi  i fundit, rritja në mënyrë enorme e pagesave ndërkombëtare, kredive me valuta të ndryshme, shfrytëzimi  i krijimtarisë intelektuale, posaçërisht nëpërmes patentave know-how, përkthimi dhe ekranizimi, përkatësisht dramatizimi larg dhe jashtë kufijve të shteteve ku ato krijimtari intelektuale janë krijuar; propagimi  i gjërë  i ideve nëpërmjet të televizionit dhe rjetit të zhvilluar satelitor që sot gati e mbuloi në tërësi rruzullin tokësor me qëllim të ndikimit të botëkuptimeve politike dhe ideologjive të masave të gjëra - e gjithë kjo ngërthen në vehte element të huaj (ndërkombëtar) dhe krijon probleme të reja juridike që kërkojnë edhe zgjidhje të reja juridike.

Për rregullimin e marrëdhënieve juridike-private me element të huaj patjetër duhet të merren parasysh tre indikator.
Para së gjithash duhet të njihen normat materiale (substanciale) dhe ata kolizive me anën e të cilave rregullohen marrëdhëniet juridike-private me element të huaj. Më pastaj duhet të merren parasysh normat juridike-pozitive të karakterit nacional dhe ndërkombëtar.

            Pastaj, duhet të njihet praktika gjyqësore dhe ajo e arbitrazhit, e gjykatave dhe arbitrazhave nacionale dhe ndërkombëtare, ngase nëpërmes vendimeve të tyre konkretizohen rregullat juridike që aplikohen për rregullimin e marrëdhënieve juridike-private me element të huaj.
              Dhe më në fund duhet të njihen edhe qëndrimet teorike lidhur me rregullimin juridik të marrëdhënieve juridike-private me element të huaj.
II. EFEKTET E MODULIT

Pas përfundimit të semestrit studentët do të përfitojnë njohuri bazike lidhur me:

· Emërtimin e lëndës (pse emrohet si e drejtë ndërkombëtare dhe pse private);
· Do ti dallojnë marrëdhëniet juridike-private (civile) nga marrëdhëniet juridike-private (civile) me element të huaj (ndërkombëtar);
· Do të fitojnë njohuri për burimet juridike që do të duhet ti aplikojnë për rregullimin e marrëdhënieve juridike-private me element të huaj (burime nacionale dhe ndërkombëtare);
· Do të fitojnë njohuri për mënyrat e rregullimit të marrëdhënieve juridike-private me element të huaj (mënyra e drejtpërdrejtë dhe mënyra e kolizionit ose indirekte që është karakteristikë vetëm për të DNP);
· Do të fitojnë njohuri për elementet e përgjithshme dhe të përbashkëta për formësimin dhe aplikimin e normave të së DNP. Mbi elementin e huaj juridiko-privat si differentia specifica e së DNP, mbi faktet në bazë të cilave shfaqet elementi i huaj juridiko-privat (faktet e identifikimit), faktet vendimtare (pikat e lidhjes), dhe mbi shmangiet nga normat rëndom kompetente (shmangiet nga faktet vendimtare) të së DNP.

· Do të fitojnë njohuri për tërësitë juridike që e sajojnë të DNP, mbi të drejtat civile të shtetasve të huaj që në territorin e shtetit të vendit të krijojnë marrëdhënie juridike-private me element të huaj, të drejtat civile të shtetasve të vendit që të krijojnë marrëdhënie juridike-private me element të huaj, konfliktin e juridiksioneve (e drejta procedurale ndërkombëtare) dhe për konfliktin (kolizionin e ligjeve).

III. METODA E LIGJËRIMIT DHE MËSIMIT (STUDIMIT)
Gjatë semestrit për çdo javë studentët paraprakisht do të njoftohen me materien  që do te ligjerohet sipas syllabusit. Gjate ligjërimit në mënyrë  inter aktive do të marrin pjese  edhe studentët.

Studentët mund të punojnë punimin seminarik nga materja e paraparë me planprogram. Punimin seminarik studenti do ta lexoj ose do ta ligjeroj me gojë, dhe më pastaj do të çelet hapet debate, ku do të marrin pjesë të gjithë studentët. Punimi seminarik i mbrojtur me sukses studentëve u sjell pikë plotësuese në vlerësim gjatë formësimit të notës përfundimtare.

IV.    REZULTATET E MËSIMIT
1. Njohuri dhe të kuptuarit
-Përfitohen njouri themelore nga: lëmia e doktrinës juridike dhe të drejtës pozitive ndërkombëtare private;

-Burimeve nacionale dhe ndërkombetare, dhe institucioneve kryesore të së drejtës ndërkombetare private, mënyrave të rregullimit të marrëdhenieve juridike-private me element të huaj, njohjen dhe të provuarit e të drejtës së huaj, elementeve të normës dhe tërësive që e sajojnë të drejtën ndërkombëtare private.
2. Aplikimi i njohurive dhe të kuptuarit

-Identifikon dhe zbaton parimet, rregullat dhe të drejtën pozitive të sistemit juridik konkret nga lëmia e së drejtës ndërkombëtare private, si dhe të drejtat e sistemeve tjera juridike tek të cilat dërgon norma e kolizionit e sistemit juridik të shtetit të vendit;

-Identifikon probleme (çështje) juridike-private me element të huaj nga lemia e marrëdhënieve statusore, juridike-sendore, trashëgimore, detyrimore, nga pronësia intelektuale dhe ofron zgjidhje juridike.
3. Vendimet

-Identifikon, interpreton, analizon dhe zgjidh probleme juridike nga lëmia e marrëdhënieve juridike-private me element te huaj, ashtu siç do të pritej nga juristi i ri;

-Interpreton dhe arsyeton aplikimin e dispozitave juridike nga lëmia e së drejtës ndërkombëtare private në korelacion me sistemet juridike pozitive të shteteve tjera tek të cilat dërgon norma e kolizionit për zgjidhjen e situatave që shfaqen në jetën e përditshme;

4. Aftësia e komunikimit

- Komunikon me sukses dhe në mënyrë efektive, me shkrim dhe me gojë me subjektet (e së drejtës) nga lëmia publike dhe private;

5. Aftësia e të mësuarit
- Zhvillon dhe avanson një sistem të mësimit që ngërthen në vehte identifikimin, klasifikimin, sistematizimin dhe aplikimin e burimeve të ndryshme nga lemitë gjegjëse të së drejtës ndërkombëtare private;

-Ka aftësi për ta shfrytëzuar literatureën (bibliotekën) për perfeksionim të mëtutjeshëm, që të fitoj njohuri të reja, si në aspektin e doktrinës juridike, ashtu edhe të drejtes pozitive në aspektin nacional dhe ndërkombëtar.

V. MËNYRA E  VLERËSIMIT TË DIJES  
Gjatë vlerësimit të dijes, përkatësisht formësimit të notës përfundimtare, vlerësohen 4 komponenta:
1. Rregullsia, prezentimi i punimit seminarik dhe aktiviteti në ligjeratë, vlerësohet prej 0-20 pikë;

2. Rregullsia, aktiviteti, punimi seminarik në ushtrime vlerësohet prej 0-10 pikë;
3. Kolokuiumi (provimi i ndërmjetëm) vlerësohet prej 0-30 pikë, dhe 
4. Provimi përfundimtar, prej 0-40 pikë.
5. Studenti që e fiton notën pozitive, mund të pyetet me gojë për ta ngritur notën, nota paraprake i mbetet nëse nuk tregon sukses.
Në fund mblidhen të gjitha komponentat dhe formësohet nota përfundimtare sipas 
tabelës:   
	P i k ë t:
	N o t a:  

	 0 - 50
	5

	                     51 - 67
	6

	68 - 76
	7

	                     77 - 85
	8

	86 - 94
	9

	  95 - 100
	10


TEMAT E LIGJËRATAVE QË DO TË LIGJEROHEN GJATË SEMESTRIT
JAVA E PARË

Studentët do të njoftohen me përmbajtjen e lëndës në përgjithësi, mënyrën e zhvillimit të mësimit gjatë semestrit, kriteret për vlerësim gjatë notimit dhe literaturën. 

Kuptimi, objekti dhe emërtimi i së DNP-së. Paraqitja dhe zhvillimi i së DNP-së. Zanafilla e të DNP-së në shtetet antike, Romë dhe Greqi. 
JAVA E DYTË

Teoria e statuteve. Shkolla italiane, franceze dhe holandezo-flamane.
Burimet e së DNP-së. Burimet nacionale të së DNP-së. Burimet ndërkombëtare të së DNP-së. Konventa ndërkombëtare (bilaterale dhe multilaterale si burime të së DNP-së). Zakonet ndërkombëtare si burime të së DNP-së. Hierarkia e burimeve të së DNP-së. Raporti midis konventave ndërkombëtare dhe burimeve nacionale. Raporti midis burimeve të ndryshme nacionale të së DNP-së dhe zakonit ndërkombëtar. Zbrazëtirat juridike.

Kodifikimi i së DNP-së. Kodifikimi i të DNP-së në planin nacional dhe ndërkombëtar. Metoda e kodifikimit ndërkombëtar të së DNP-së

Vendi i DNP-së në sistemin juridik të shteteve konkrete. Pikëpamjet sipas së cilave e DNP është pjesë e së drejtës ndërkombëtare. Pikëpamjet sipas së cilave e DNP është pjesë e së drejtës civile. Pikëpamjet sipas së cilave është degë e pavarur e sistemit juridik.

JAVA E TRETË

Elementet e përgjithshme të formësimit të normës të së DNP-së. Elementi i huaj juridiko-privat (civil). Format e shprehjes së elementit të huaj juridiko-privat (format themelore dhe plotësuese). Roli dhe rëndësia e prezencës së elementit të huaj në marrëdhënien juridike-private. Faktet në bazë të të cilave krijohet elementi huaj juridko-privat (faktet e identifikimit). Faktet vendimtare (pikat e lidhjes). Shmangiet nga normat e së DNP-së (korreksioni i normave te kolizionoit).
JAVA E KATËRT

Mënyrat juridike të rregullimit të marrëdhënieve juridike-private me element të huaj. Mënyra direkte dhe mënyra indirekte (e kolizionit) e rregullimit të marrëdhënieve juridike-private me element të huaj. 

Njohja, të provuarit dhe zbatimi i të drejtës së huaj. Sistemet për njohje dhe të provuarit e së drejtës së huaj. Njohja dhe të provuarit e së drejtës së huaj në shtetet me sistemet të përbëra juridike. Ndryshimi i të drejtës së huaj materiale që duhet të njihet dhe zbatohet nga organi i shtetit të vendit. Arsyet për njohjen dhe zbatimin e së drejtës së huaj materiale.

Cilësimi (kualifikacioni), shfaqja dhe përkufizimi. Mënyrat e zgjidhjes së cilësimit (sipas lex fori, lex causae dhe sipas kuptimeve autonome). Çështja paraprake. Arsyet dhe kushtet për shtruarjen e çështjes paraprake (zgjidhjet në teori dhe praktikë.
JAVA E PESTË

Faktet e identifikimit në subjekt. Shtetësia si fakt identifikimi. Mënyrat e fitimit të shtetësisë. Mënyrat kreysore dhe plotësuese të fitimit të shtetësisë. 
Mënyrat e humbjes së shtetësisë – për shkak të shprehjes së vullnetit të individit – për shkak të mospërmbushjes së detyrimeve te shtetasit ndaj shtetit. Efektet juridike të humbjes së shtetësisë. Reintegrimi. Kolizioni i shtetësive. Perosnat pa shtetësi dhe me disa shtetësi. Dëshmimi i shtetësisë.

Shtetësia si fakt vendimtar. Shtetësia si fakt vendimtar për gëzimin e të drejtave statusore, për caktimin e zbatimit të së drejtës kompetente dhe për caktimin e kompetencës së gjykatës. Shmangiet nga shtetësia si fakt vendimtar. Shtetësia si fakt vendimtar te marrëdhëniet trashëgimore me element të huaj. Shtetësia si fakt vendimtar për gëzimin e të drejtave trashëgimore, zbatimit të së drejtës kompetente dhe caktimit të kompetencës së gjykates.
JAVA E GJASHTË
Vendbanimi si fakt identifikimi. Llojet e vendbanimit. Dëshmimi i vendbanimit. Vendbanimi si fakt vendimtar primar dhe subsidiar. Vendbanimi si fakvendimtar subsidiar për gëzimine të drejtave civile nga të huajt, për caktimin e të drejtës kompetente dhe caktimin e kompetencës së gjykatës. Vendqëndrimi i rregullt dhe vendqëndrimi.

Përkatësia e perosnave juridik si fakt identifikimi. Perosnat juridik që e kanë përkatësinë e një shteti dhe personat juridikë ndërkombëtar. Përkatësia e perosnave juridik si fakt vendimtar – për gëzimin e të drejtave civile, caktimin e kompetencës së gjyaktës dhe caktimin e të drejtës kompetente
JAVA E SHTATË
                                K  O  LL  O  K  U  I  U  M (Provimi i ndërmjetëm)
 JAVA E  TETË

Faktet e identifikimit në objekt. Vendi ku gjendet sendi dhe përkatësia e mjeteve themelore të transportit si fakt identifikii. 
Faktet vendimtare në objekt te marrëdhëniet juridike-private me element të huaj. Vendi ku gjendet sendi si fakt vendimtar për gëzimin e të drejtave civile nga të huajt, për caktimin e kompetencës së gjykatës dhe të drejtës kompetente (te sendet e paluajtëshme, te sendet e luajtëshme dhe të sendet në tranzit). Përkatësia e mjeteve themelore të transporit si fakt vendimtar për gëzimin e të drejtave civile nga të huajt, për caktimin e kompetencës së gjykatës dhe për zbatimin e të drejtës kompetente

JAVA E NËNTË

Faktet vendimtare te marrëdhëniet detyrimore me element të huaj. Faktet vendimtare për rregullimin e marrëdhënieve kontraktore me element të huaj. Autonomia e vullnetit të palëve (roli, rëndësia dhe kufinjtë e zbatimit). Autonomia e vullnetit të palëve si fakt vendimtar priamr për caktimine të drejtës kompetente. Autonomia e vullnetit të palëve dhe dispozitat imperative. Llojet autonomisë së vullnetit të palëve. Kufizimi i autonomisë dhe afati (koha) deri kur palët kanë të drejtë ta shfrytëzojnë autonominë e vullnetit. Kufizimi i autonomisë së vullnetit të palëve te copëzimi i kontratës. Baza juridike e autonomisë dhe përjashtimi i saj te disa marrëdhënie kontraktore me element të huaj. Autonomia e vullnetit të palëve si fakt vendimtar për caktimin e kompetencës së gjykatës.

Faktet vendimtare për rregullimin e përmbajtjes së marrëdhënieve kontraktore me element të huaj në mungesë të autonomisë. Vendi i lidhjes dhe i përmbushjes së kontratës. Vendbanimi oose selia e debitorit karakteristik. Lidhshmëria më e afërt dhe faktet tjera vendimtare.

Faktet vendimtare për rregullimin e formës së marrëdhënieve detyrimore me element të huaj. Përjashtimi dhe detyrueshmëria e zbatimit të rregullës locus regit actum.

Faktet vendimtare te përgjegjësitë jashtëkontraktore (deliktet) me element të huaj. Parimi lex loci delicti commissi. Lex fori si parim plotësue.
JAVA E DHJETË
Shmangiet nga normat kompetente të së DNP-së (korrektimi i normave të kolizionit). Shmangiet që zbatohen te të gjitha tërësitë që e sajojnë të DNP-në. Rendi publik ndërkombëtar. Shfaqja, përkufizimi dhe emërtimi i rendit publik. Karakteri nacional, roli dhe pasojat e zbatimit të rendit publik.

Bishtërimi i ligjit. Kuptimi dhe elementet e bishtërimit të ligjit. Qëndrimet e ndryshme për zbatimin e bishtërimit të ligjit dhe pasojat juridike. 

Shmangiet që zbatohen te disa tërësi të DNP-së. Ridërgimi, paraqitja, elementet dhe arsyet për zbatimin e ridërgimit.  Qëndrimet e ndryshme në të drejtën pozitive për ridërgimin.

Reciprociteti. Kuptimi, natyra juridike dhe lëmenjtë e zbatimit të reciprocitetit. Llojet e reciprocitetit. Retorsioni. Kuptimi dhe lëmenjtë e zbatimit të retorsionit.
JAVA E NJËMBEDJETË

Kuptimi i  pjesës së posaçme  të së DNP-së, arsyet për ndarja e  pjesës së posaçme nga pjesa e përgjithshme dhe tërësitë që e sajojnë. 
Të drejtat private (civile) tëtë huajve, kuptimi,  dhe vendi i tyre në sistemin juridik. Shfaqja e elementit të huaj në subject.  Zvilimi historik i të drejtave private të të huajve dhe kriteret për kategorizimin e tyre. 
Kushtet për gëzimin (ushtrimin) e të drejtsave relativishtë të rezervuara nga të huajt (reciprociteti,  leja e veçantë, status i të mbrojturit, vendbanimi faktik etj).

Subjektiviteti juridik i personave juridik – dallimet midis gëzimit të të drejtave civile nga personat e huaj fizik dhe juridik.
Të drejtat që u njihen të huajve te marrdhëniet konkrete juridiko-civile me element të huaj (të drejtat e të huajve në pronësi intelektuale, pronësi industrial), Burimet juridike (nacionale dhe ndërkombëtare). Të drejtat sendore të të huajve. Të drejtat familjare të të huajve (të lidhin martesë, adoptim, kujdestari). Të drejtat trashëgimore të të huajve. Të drejtat detyrimore të të huajve. Të drejtat e të huajve të krijojn marrdhënie pune. Të drejtat e investitorëve të huaj, Të drejtat e të huajve të krijojn shoqëri tregtare dhe përfaqësi.
Të drejtat private (civile) të subjektëve të vendit (personave fizik dhe juridik), kuptimi dhe karakteristikat. Shfaqja e elementit të huaj në object. Llojet e të drejtave civile që i krijojn shtetasit e vendit  (të drejtat statusore dhe marrdhëniet kontraktore).
Krijimi imardhënieve juridiko-private me element të huaj në mënyrë indirekte. E drejta e të huajve të hyjnë, të qëndrojnë dhe të vendosen në një shtet
JAVE E DYMBËDHJETË

Konflikti (kolizioni) i ligjeve, kuptimi, funksioni, llojet dhe arsyet e shfaqjes. Shfaqja e elementit të huaj në të drejta dhe detyrimem. Kuptimi dhe struktura e norms së kolizionit (kategoria juridike dhe pika e lidhjes). Natyra juridike dhe karakteristikat e norms së kolizionit.
Kolizioni i ligjeve te marrdhëniet statusore dhe familjare me element të huaj. Konflikti i ligjeve te marrdhëniet statusore të personave  fizik dhe juridik.

Konflikti i ligjeve te marrdhëniet familjare. Fejesa, kushtet material për lidhjen e martesës dhe forma e sajë. Martesat diplomatike – konsullore. Pavlefshmëria e martesës, shkurorëzimi dhe efektet juridike.

Caktimi i të drejtës kompetente te marrdhëniet midis prindërve dhe fëmijëve (adoptimi, legjitimimi, dhe besimi i fëmijëve në përkujdesje dhe edukim). Caktimi i të drejtës kompetente te detyrimi i ushqimisë.

Konflikti i ligjeve te marrdhëniet trashëgimore. Caktimi i   të drejtës kompetente te trashëgimia me ligj dhe testament.

Konflikti i ligjeve te marrdhëniet juridiko-sendore. Caktimi i të drejrës kompetente te sendet e paluajtëshme dhe të luajtëshme.

Konflikti i ligjeve te marrdhëniet detyrimore. Caktimi i të drejtës kompetente te kontratat.  E drejta e Unionit Evropjan  (Konventa Roma I dhe Konventa e Vjenës për shitblerjen ndërkombëtare të mallrave).

Konflikti i ligjrve te marrdhëniet jokontraktore. Caktimi i të drejtës kompetente te deliktet dhe kvazideliktet. Caktimi i të drejtës kompetente për përgjegjësitë jokontraktore sipas Ligjit për të DNP të Kosovës (Maqedonisë së Veriut). Caktimi it ë drejtës kompetente sipas Konventës së Hagës te fatkeqsitë në komunukacionin 

rrugorë.

JAVA E TREMBËDHJETË
E drejta ndërkombëtare procedural (konflikti i juridiksioneve). Emërtimi, kuptimi dhe burimet juridike.

Kompetenca gjyqësore ndërkombëtare. Kuptimi, rëndësia dhe llojet e kompetencës. Litispendenca (gjyqvarësia) ndërkombëtare. Zgjedhja e gjykatës kompetente (forum shopping) dhe gjykata joadekvate (forum non conveniens). Aftësia për të qenë pale dhe aftësia procedural e të huajve. Pozita juridike e të huajve në procedure gjyqësore, kaucioni aktorial dhe ndihma juridile falas.

Imuniteti nga kompetenca gjyqësore (imuniteti i shteteve, pëefaqësive diplomatike (konsullore) dhe organizatave ndërkombëtare.

Ndihma juridike ndërkombëtare, kuptimi, baza juridike dhe objekti. Parimet, mënyra e dhënies së ndihmës juridike dhe procedura  juridike.
Njohja e fuqisë provuese të shkresave të huaja publike. Kuptimi, llojet dhe fazat e legalizimit.

Njohja dhe ekzekutimi i vendimeve të huaja gjyqësore. Sistemet, kushtet dhe procedura për njohjen e vendimeve të uaja gjyqësore. Procedura për njohjen e vendimeve të huaja gjyqësore në Kosovë.

E drejta e arbitrazhit tregtar ndërkombëtar dhe procedura e ndërmjetësimit me element të huaj.

Zhvillimi historik, kuptimi, karakteristikat dhe llojet e arbitrazhit. Natyra juridike dhe burimet e arbitrazhit. E drejta kompetente për zgjidhjen e kontesteve nga arbitrazhi, anulimi njohja dhe ekzekutimi i vendimeve të arbitrazhit.

Procedura e ndërmjetësimit (pajtimit) me element të huaj. Dallimet midis procedures së ndërmjetësimit, procedures gjyqësore dhe asaj të arbitrzhit

